
ABSTRAK

Secara umumnya kajian ini bertujuan untuk mengenal pasti hubungan antara
latar belakang keluarga dengan pencapaian akademik pelajar Melayu dalam
peperiksaan PMR (Penilaian Menengah Rendah). Bagi tujuan tersebut seramai
200 orang responden daripada 4 buah sekolah yang mewakili kategori bandar
dan luar bandar telah dipilih. Latar belakang keluarga yang dikaji termasuklah
tahap pendidikan ibubapa, jenis pekerjaan ibubapa, tahap pendapatan ibubapa,
saiz keluarga, struktur keluarga dan persekitaran keluarga. Manakala
pencapaian akademik merujuk kepada pencapaian pelajar dalam PMR. Bagi
menguji hipotesis yang dicadangkan kaedah statistik Korelasi Pearson dan
ujian-t tidak bersandar telah digunakan. Hasil ujian korelasi menunjukkan tahap
pendidikan ibubapa, jenis pekerjaan, saiz keluarga, persekitaran keluarga dan
pendapatan ibubapa mempunyai hubungan yang signifikan dengan pencapaian
akademik pelajar. Manakala struktur keluarga didapati tidak menunjukkan
hubungan yang signifikan. Hasil ujian-t pula menunjukkan wujud perbezaan yang
signifikan dalam pencapaian akademik antara pelajar sekolah bandar dan luar
bandar. Kajian ini menunjukkan faktor keluarga memainkan peranan penting

dalam menentukan kejayaan anak-anak dalam pendidikan.



ABSTRACT

The general aim of this research was to determine the correlation between
family background and academic achievements of the Malay students in PMR
(Penilaian Menengah Rendah) . A total of 200 respondents from 4 different
schools, representing the rural and urban categories, was selected. The family
background includes the parents’ level of education, their occupation, income,
family size, family structure and family environment. The students’ academic
achievements were based on the PMR results. The Pearson Correlation and
independent t-test were used to test the hypothesis in the study. The results
from the Pearson Correlation showed a significant difference between the family
background and students’ achievements. However the family structure has no
influence on their achievements . The t — test analysis showed that there was a
significant difference between the rural and urban students in terms of academic
achievement. The research clearly indicated that family factor plays an important

role in determining the students’ achievements in education.

BAB 1

PENGENALAN

Pendahuluan

Dalam era ledakan informasi teknologi maklumat, isu pencapaian akademik
anak-anak menjadi fokus perbincangan hangat di kalangan ibu bapa, guru dan
masyarakat keseluruhannya. Ini kerana ukuran kejayaan seseorang pelajar
terletak kepada tahap pencapaian mereka dalam bidang akademik. Walaupun
sekolah merupakan satu institusi pendidikan formal yang penting dipertanggung
jawabkan untuk mendasarkan kejayaan pelajar, namun begitu, peranan keluarga
terutama sekali ibu bapa tidak boleh dipandang remeh. Sebahagian besar
daripada masa anak-anak adalah bersama keluarga. Oleh itu, faktor latar
belakang keluarga seperti tahap pendidikan ibu bapa, tahap pendapatan ibu
bapa, jenis pekerjaan ibu bapa, saiz keluarga, persekitaran keluarga dan struktur

keluarga boleh mempengaruhi pencapaian akademik anak-anak.

Mengikut Bourdieu (1971) murid-murid membawa keberuntungan (modal)

budaya atau cultural capital dari rumah. Cultural capital ini membentuk

